
Filipenses

Peresupu jiriro ahri tjure joarocaha Paulo

1 Yuhu Paulo, Timoteo mehne Jesucristore
dahra cohtaina jija sd. A jina jipihtinare musare
Jesucristo to noaina wahachu yoainare Filipo
macainare joarocaja sd. Musa puhtoa céhure,
musare yoadohoina céhure joarocaja. 2Cohamacu
mari Pucu, mari pehtoro Jesucristo mehne musare
noa dutija. Cohamacu to yoadohoa mehne noano
jiga musa.

Paulo Jesu yainare Cohamacure sini payoha

3-6 Cohamacu musare noaa sehere cohtotachu
yoaro nina. A jiro musare to a yoa ducariro seheta
sohtori dahrerohca tiro. A jina Jesucristo ahri
yahpapure to wihichupure flaa marieina jinahca
musa. Wahmanopure Jesu yaina musa jiri ba-
haro, mipu céhure yoadohora musa yehure noaa
buheare yu buhechua. Musa ad yoaina jichuata Co-
hamacure “Noana”, nija yehu. Musare waclica 0
sehe dihta nija ysha. Musare Cohamacure sini
payocu, wahchea mehne sini payoja. 7 Musare
yu a tehotuchu noa nina. Noaa buheare “Po-
tocd tjira”, puhtoare yu ni tua yehduracachu musa
yuhure yoadohore. Ti buheare potoca ti jiare
tinare yu yahuchu yoadohore musa. Peresui yu
jichu céhure musa yuhure yoadohore. Cohamacu
marine noano yoaro, to yare clire marine. Musa
yehure yoadohore. A jina to cfiirire mari céno
potori yoana nija. A jica yu yajeripohna mehne

tuaro waciija yuhu musare. 8 Jesucristo to cahia
mehne tuaro musare waciija yehu. Yu 8 waclchu
Cohamacu tire masina. 9 Musare 0 sehe ni sini pay-
oja yehu Cohamacure: Cohamacu yare noano ma-
siamehne, tuho masi pahfioamehne painare musa
cahinamohto cjihtore sini payoja yuhu musare Co-
hamacure. 10 Noa yuhduare musa masichu céhure
sini payoja musare. Musa & masina Cristo ahri
yahpapu to tjua tachua noaare yoaina, fiaa buhiri
marieina jinahca musa. 11 A jiina jina noaare,
Cohamacu cahmaare yoanahca musa. Musare
d yoachu yoarohca Jesucristo sehe. Cohamacu
noabiariro tuariro to jiare fiono taro, jipihtina
tirore ti fio payohto cjihtore to cahmaare musare
yoachu yoarohca.

Paulo Cristo yairo to jia tiare yahuha

12 Yu coyea, ahrire musa noano masichu cah-
maja ysehua. Mipure peresui jiriro yu jiro watoi
noaa buhea sehe a8 mu tarucuro nina. Paina masa
ti buheare cahmaina waha namoa nina. 13 A
yoa Cristo yairo yu jiri buhiri peresui yu jirire
masi pihtira pshtoro ya wehu macaina surara.
Jipihtina paina céhu 0i jiina tire masina. 14 A jia
peresui yu jichu fiza, pays mari coyea Jesu yaina
mari puhtoro Jesure wacll tua namoa nina. A
wacl tuaa, cuiro marieno noaa buheare painare
buhera tina.

15 Cdina Cristo yare buheraborina jipahta
yuhure fiw tuhtia, Cristo yare buhera paina tina

sehere fiuw wahdchu cahmaa. Paina sehe noano
mehne Cristo yare buhera. 16 Noaa buheare yu ni

tua ducatahti cjihtire Cohamacu yuhure to clrire

noano masina ahrina sehe. A masia tina cahia
mehne Cristo yare buhera. 17 Paina sehe yuhure

fu tuhtia, masa tina sehere ti fiu wahdchu cahmaa,
Cristo yare buhera. A yoaa peresui yu jichu tina
yehure flano yuhduchu yoa duara. 18 Noanohca.
Cristo yareta buhea nina. Tina Cristore potoca
cahierapahta Cristo yareta buhera. Paina sehe
noano mehne buhera. Jipihtina tina to yare ti
buhechu wahcheja. A jicu wahche namoihca
yuhu.

19 Cohamacure musa sini payori mehne Jesu-
cristo Espiritu to yoadohoa mehne Cohamacu to
wioriro jiihca yuhu peresupu jiriro. Tire masija. A
jica & wahcherucuihca yshu. 20 O seheta yoaihca
yuha. Dachoripe yu yoariro seheta mipu céhure
cuiro marieno Cristo yare buheja masa tirore
noano ti fio payohto sehe. O seheta yoa duaja yu
yoarire yu buheri cédhure yu buoro yehduerahto
sehe. Catisinicu waro 0 seheta yoa duaja. Tina
yuhure ti waja duapachuta 6 seheta yoa duaja.
21 Catisinicu Cristo yare yoasiniihca. Yariacupu
pinihta ti yehdoro noano tjuaihca yshu. 22 A ni-
pacuta catisinicu Cristo yare ya yoa namohto sehe
cati namosini duaja. A nipaihta yariaa céhure
cahmaja. ¢Di baro sehere yuhu cahmabocari?
Masieraja yshu. 23 Yu 0 sehe ni durucuchs mijo
nina yuhure. Cristo mehne tuaro ji duaja. A jicu
mipure tiro cahapus waha duaja. Catia yshdoro
ahri sehe noa yuhdurucara. 24 To & jipachuta
musare yu yoadohohto cjihto sehe catisinino cah-
mana yehure. 25 Tire masicu 0i musa mehne yu
jisinihtore masija yeha. A jisiniihca musa Cri-

store wacli tua namohto cjihtore ti wact tuaa
mehne musa wahchehto cjihtore. 26 Ahri yahpai
jisinica musa cahapu pari turi yu# wahachua musa
wahchenahca. Cristo Jesu yehure to yoadohochu
masina, “Tuariro jira tiro”, ni fio payonahca musa
tirore.

27 Mipure ahri dihtare yahuihtja musare. Cristo
ya buhea ti niriro seheta jirucuga musa. Waci
tuaina jiga. A yoa cahma tju waro marieno noaa
buheare ni tuaga. O seheta yu mariachu ciéhure
yu jichu ciéhure musa yoachu cahmaja. A jiina
musa jichu tuhoroca duaja yuhu. 28 Musare fiu
tuhtiinare cuiena tjiga. Musa d cuierachu fiwa Co-
hamacu yaina musa jichu masiahca tina. A masia
tina pichacapw ti wahahto céhure masiahca. Co-
hamaca musare to yehduchu yoahto céhure masi-
ahca. O seheta masichu yoara Cohamacu masare.

29 Cristore musa wacil tuahtore Cohamacu ciiha
musare. Ahri céhure cliha tiro. Cristo yare musa

yoari buhiri musa fiano yshduhto cjihto céhure
ctiha Cohamacu. 300 sehejira ti. Cristo yaina musa
jiri buhiri paina musare flano yoara. Musare ti
yoariro seheta yuhu céhure fiano yoara tina. Musa
mehne yu jichu yshure ti 8 yoachu fiure musa.
Mipu céhure yuhure ti 8 yoachu tehorocayuhti
musa. A jina mari céino potori fiano yuhduja.

2

Cristo wiho jiriro to sdari baharo, jipihtina bui
pwhtoro cjihto wahaha

1-2 Cristo musare noano yajeripohna tichu to

yoachu Cristo to cahla mehne musa wahchena,

yehure noano wahchechu yoaga musa. A
yoa Espiritu Santo jipihtina musa mehne to
jichu painare cahiina, pja fiwina jina, yshure
noano wahchechu yoaga musa. Ahri yu nihtire
musa yoachu wahcheihca: Céno potori noano
yajeripohna tiga musa. Tuhsws, céno potori
tuhotuina ji, musa basi cahma cahiga. A yoa
céno mehne noano jiga. 3 Musa ya dihtare
tuhotuina, painare yuhduruca duaina jiena tjiga.
A tehotunocaina jiga musa. A jina painare noano
fo payo, 0 sehe ni tuhotuga: “Tina sehe yu yahdoro
noainajira”, ni tuhotuga. 4 Céiro painare yoadoho
duaeraboca. To ya cjihti dihtare tuhoturiro
jiboca. Tiro yoaro sehe yoaena tjiga. Paina céhure
yoadohoga.

5 Cristo Jesu painare ysuhduruca duaerariro to
jiriro seheta musa céhu painare yuwhduruca du-
aeraina jiga. ¢ Tiro sehe Cohamacu waro jiparota
“Cohamacu mehne céno potori yu jiare ne wijaasi
yehw”, ni tehotuerari jire tiro. 7 A ni tuhotueraro
tiro Cohamacu mehne céno potori to jiare wijaa,
Opu taro, masunota masa bajuaro, tiro dahra co-
htariro yoaro sehe ji ducari jire. 8 A jiro tiro
masuno céno potori pjacu tiriro jiro, wiho jiriro
waro sdari jire. A sdano “Crusaps wajéga tirore”,
ti nichwu tiro yehdurucaerari jire. Crusaputa yari-
ahtiro jiparota tiro yehdurucaerari jire. 9 A jiro
Cohamacu jipihtina ti fio payohtirore ciiri jire
Jesure. A jiro jipihtina bui pshtoro sori jire Co-
hamacu tirore, 10 jipihtina meano macaina, ahri
yahpa macaina, yariaina cjiri yahpa puhichapu
jiina céhu Jesu wamare tehoina ti na tuhcua caha

su ti fio payohto sehe. 11 A puhtoro sori jire tirore
Cohamacujipihtina “Jesucristo mari pshtoro jira”,
ti nihtiro cjihtore. A nia Cohamacure mari Pucure
No payoa nina.

Cristo yaina buhriaro yoaro sehe jia, noaare
masare yahu, masicha yoara
12 A jina yu cahiina yu coyea Jesu yaina musa
mehne yu jichu musa yshtirucuriro seheta, mipu
yu yoarops jichu céhure pano musa yshtiriro
yehdoro yshtiga yshure. A jina pichacaps wa-
haborina to yuhduchu yoarina jina, Cristo yoaro
sehe wahana tana, Cristo to yoadohoro mehne
flaa marieina jiga. A jina fio payoa mehne pap-
ero marieno Cohamacu yare yoaga. 13 Cohamacu
noaa sehere musare cahmachu yoaro nina to cah-
mano seheta musa yoahto sehe. A jiro tire musa
yoahtore yoadohoro nina Cohamacu. (To d yoachu
ti yu niriro seheta Cohamacu yare yoaga musa.)

14 Jipihtiare yoana nureno marieno, musa basi
jiape ni durucuro marieno yoaga. 15> Cohamacu
pohna jira musa. Ajina nureno marieno jipihtiare
yoaga musa faa buhiri marieina, fiaare yoaeraina
musa jihto cjihto sehe. A yoaga musa masa
mahfioina, faina watoi dojomehneno marieno
musa jihto cjihto sehe. Tina faina watoi jina
buhriaro to fiu masichu yoaro seheta noaa bu-
heare buhena masichua yoara musa ahri yahpa

macainare. 16 T{ buheare musa tuho fiahari baharo
Cohamacus mehne & jirucuhtina wahare musa. Ti

buheare ahri yahpa macainare musa a buhechu
hiuwce musa mehne wahcheihca. A jica musare yu

buherire “Wiho waro buherari jica yuhw”, niihca
yehu. A jicu Cristo ahri yahpapu to tjua tachu musa

mehne wahcheihca. A jica buoro yuhdusi yuhu.

17-18 Cristore musa wacti tuacha Cohamaca musare
fiu jicoarohca. To & fiu jicoachw masice musare

Cristo yare yu buheri buhiri yehure ti waja dua-
pachuta wahcheihtja. A jina mari jipihtina céno
potori wahchenahca. T6 seheta musa céhure cah-
yaro marieno wahchero cahmana yuhu mehne, yu
yariari baharo.

Timoteore, Epafrodito cihure yahuha Paulo

19 Mari puhtoro Jesu to cahmachu soaro mehne
Timoteore musa cahapu waroca duaja yehu musa
jia tiare masicu taca. A masiiputa wahcheihca.
20 Tiro Timoteo yu yoaro seheta musa noano jihto
cjihtore potocdta pjiro tuhotura musare. Pairo to
yoaro sehe jiriro mariahna yeha mehne. 21 Paina
sehe jipihtina ti cahmaa dihtare yoa duaa, Cristo
Jesu to cahmaa sehere yoa duaerara. 22 Timoteo
sehe noano yoariro to jiare masina musa. Yu
macu yoaro seheta tiro yuhu mehne noaa buheare
yahua tihre. 23 A jicu puhtoa yuhure ti dohse yoah-
tore masicuta, Timoteore musa cahapu waroca
duaja. 24 A yoacu mari puhtoro Jesu to yoadohoa
mehne soaro mehne yshu céhu musa cahapu wa-
haihtja.

25-26 Yyhure yoadoho dutina musa Epafroditore
warocarijire yu cahapu. Tiro yu coyeiro Jesu yairo
yehua mehne dahrariro, yu piti, Cohamacu yare
buhe tuariro jira. Tiro musare tuaro wactirocara.
A jiro to dohatirire musa tshochu masino tiro

sehe pjiro cahya tuhotuhre. A pjiro to tehotuchu
Nucu “Tirore musa cahapu waroca tjuro cahmana
yehure”, ni tuhotuja yuhu mipure. 27 Potocata tiro
tuaro dohatihre. Mahano yariabiho yehduhre. To
a tuaro dohatipachuta Cohamacu tirore pja fiuno,
yehduchu yoahre. Tiro to yariachua yuhu sehe
pano yu cahyariro yuhdoro tuaro cahyaboa. A jiro
Cohamacu yehu céhure pja fizhre tirore yuhduchu
yoaro. 28 A jicu mipu pinihtare soaro mehne tirore
musa cahapu waroca duaja pari turi musa tirore
Nu, musa yajeri sdahto sehe. Musa @ wahchechu
fiuce yuhu céhu wahcheihtja. 29 A jina tirore
Epafroditore maripshtoro yairore mari coyeirore
noano wahchea mehne piti bocaga. A yoana
painare tiro yoaro sehe jiinare fio payoa mehne
fiuga. 30 Tiro Cristo yare yoadohomahno mahano
yariabiho yuhdure. Musa sehe yushure yoadoho
masierachu tiro sehe yshure yoadohomahre. A
yoaro yariamahre tiro.

3

Noano yoaa warore yahuha Paulo

! Mipu pinihtare ahrire yahu batoihtja. Mari
puhtoro yaina musa jina wahchega. Ahri buheare
pano yu yahurire pari turi musare yahu joarocacu
ji coaja yuhu. A jicu musare ahrire yahucu yoado-
hoinijamusare. 2Noano yoaga musa. Naare yoaru-
cuina, dieya yoaro sehe jiina fiaina circuncisiore
yoa dutia, musa pjacurire yihso duara. Noano
yoaga musa a yoa dutiina sehe “Soro ni buheri”,
nina. 3 Tina circuncisidre yoapahta Cohamacu

dutiare noano yoaerara. Mari sehe potocata Co-
hamacu dutiare noano yoaina jija mari. Espiritu
Santo to yoadohoa mehne Cohamacure fio pay-
oja mari. A jina Jesu yaina mari jiare wahchea
mehne painare mari yahuja. “S& mu suro Co-
hamacu dutiare bihoja”, ne ni tehotueraja. 4 A ni
tehotuerariro jipaihta “Tinare doca dahrenocaja”,
ti yoaro sehe niriro jica a tjiboa yuhu céhua. Pairo
“Tinare doca dahrenocaja”, ni yehduruaca duara.
Yuhu sehe tiro yehdoro & niboa yuhu. 5 O sehe
yoariro jimai yehu: Ocho dachori ya masa ba-
juari baharo circuncisiore yoari jire yehure. Israe
masuno jice Benjami ya curua macariro jija yahu.
Yu pucusuma hebreo masa ti jichu potocata he-
breo masuno warota masa bajuai. Cohamacu du-
tiare quihdno pahfio duacu fariseo curua mehne
sdamai yehu. ¢ “Cohamacu ya jipucu”, nica noano
yoamai. A yoacu Jesu yaina sehere fiano yoaa
timai yuhu. Potocdta Cohamacu dutiare yoacu tire
yehduracaro marieno yoa pahfioi. 7 Panopure “Ti
noaa jipucy”, ni tuhotumai. “Ti yu a ni tehoturi
cjiri panopwu yu jia tiri yaba cjihti jierari jira”,
ni tehotuja mipure. O seheta ni twhotu ducai
yuhu Cristore wacill tuacu tacu. 8 Cristo Jesu yu
puhtorore yu masichu pinihta noa yshduara. A
jica paye sehere masa “Noaa jira”, ti nirire “Ti
jipihtia yaba cjihti jierari jira”, ni tehotuja yshu.
Ti jipihtiare duhunocai Cristo ya sehere yoali tai.
A jicu tire yu duhurire “Wiho jia waro jiri jira”,
ni tehotui Cristore noano masicu tacu tiro mehne
macariro jica tace. 9 A jiro y& My Suro N0ano yu
yoari wapa “Noariro jira”, ni fiverara Cohamacu

yehure. A jiro Cohamacu dutia Moise cjirore to
clirire yu yoari wapa céhure “Noariro jira”, ni
nuerara. Cristore yu waci tuari baharo “Noariro
jira”, ni fiuna tiro yehure. Cohamacu sehe marine
buhiri marieina jichu yoara, tirore mari wact
tuachu. 10 A jica pano yu ni twhotu muhtamari
cjirire duhunocaja Cristore noano masicu tacs.
Cohamacu tuaa mehne Cristo masa mujari jire. Ti
tuaa mehne ji duaja. A yoa ti tuaa mehne noaare
yoa duaja. Cristo crusaps yariari jire mari fiaa
yoari buhirire cohfno taro. A jica to yare yu yoari
buhiri tiro yoaro seheta fiano yuhdu duaja yuhu
ciéthu. 11 A jicu Cristo to masa mujariro seheta masa
mujahtiro jiihca ysuhu céhu. Cristo yshure to &
masa mujachu yoahtore wact cohtaja yuhu.

12 Ahri jipihtiare a nics, “Cristo yare yoa
pahfionocaja yehw”, ni tsuhotueraja. Yu & ni
tuhotuerapachuta Cristo sehe to yairo yoa tuhsure
yehure. A jicu to yare tiro céhure noano masi
namo duacu tuaro mehne to yare yoaja yshu.
A yoahtiro cjihtore besere tiro yshure. 13 Yu
coyea, “Cristo yare noano yoa pahfionocaja”, ni
tuhotueraja. A tuhotuerapaihta ahri pinihtare
yoaja: Pano yu yoari cjirire 4 fiunocaja. Tire
pjiro tuhotueraja. A yoacu Cristo yare noano
yoa pahfionoca duacws, tire tuaro yoaja mipure.
14 Murocaperiro to wapata duariro seheta Cristo
yare tuaro yoaja yehu yu wapatahtore yu fiahahto
sehe. Cristo yairo yu jichu fiuno Cohamacu ti
yu wapatahtore yshure waro taro muanopw
pjirocara yehure to catia mehne yu catirucuhto
sehe.

15 0 sehe yu tuhoturiro seheta tshotuga musa
céhu Cristore noano masiina jina. Wiho mejeta,
ahri musare yu yahurire musa taho duaerachu,
soro musa tehotuchu_Cohamacu musare noano
masichu yoarohca. 16 A jina to yare mari masirire
noano yoa sohtori tijihna.

17Yu coyea, musa jipihtina yehure fiu cliga. A jina
paina sa yoaro sehe yoainare noano fiuga musa
tinare musa fiu clihto sehe. 18 Payu tahari painare
yahui yehu musare. Mipu céhure tuaro cahyacu
tinareta yahuja musare. Payu tina Cristo crusai to
yariari buheare fiu yabiina jira. 19 Tina pichacapu
wahahtina jira. Ti fiaa goa pjaa sehere tuaro
cahmana tina. Tuhsu, ti buo tiboare yoaa, tire
“Noaa jira”, nina tina. Ahri yahpa macaa dihtare
noano tehotura tina. 20 Mari sehere mari ya maca
muanops jira. A jiro toputa marine yshduchu
yoahtiro, mari puhtoro Jesucristo tarohca. A jina
to tahtore cohtana nija mari. 21 Tiro taro mari
pjacurire wiho jia pjacurire soro sehe jia pjacuri
dihta cohtotarohca tiro. A yoaro to ya pjacu yoaro
sehe noa yuhduari pjacure si siteri pjacure waro-
hca marine to tuaa mehne. Jipihtina bui puhtoro
sdari jire tiro ti to tuaa mehne. A jiro jipihtia puro
jira tiro ti tuaa mehne.

4

Dachoripe mari pehtoro mehne wahchega

1 A jina yu coyea, yu cahiina, tuaro ya waciiina,
yuhure wahchechu yoaina, pano musa wact tu-
ariro seheta mipure musare yua yahu joariro se-

heta mari puhtoro Jesure tuaro wacii tuana, to
yare ne duhuena tjiga musa.

2 Ahrire yahuihtja musare Evodiare, Sintique
céhure: Jesu yaina numia jira musa. A jina
cahma sayoro marieno noano mehne jirucuga
musa. 3 Muhu sehe potocdta yu piti warota
jira. Muhu céhure yahuihtja: Ti numia yshu
mehne, Clemente mehne, paina yu piti tiina

mehne dahrare noaa buheare sd buhechu. Co-
hamacu tina jipihtina wamare joa ha to ya tjui.

Jipihtia dachoripe catiare to warina wamare to
joa Ori tjui joa 6ha. A jicu ti numiare “Céno mehne
noano jiga”, ni yahuga muhu.

4 Dachoripe mari pshtoro mehne wahchega.
Pari turita yahuihtja tjoa: Wahchega. 5 Noano
yoaga jipihtinare masa yoaro seheta. @ Mari
pehtoro Cristo to tahto mahanoca duhsara.

6 Ne cahya pjiro tuhotuena tjiga. Cohamacure

noano yahu pahfioga. A yoana tirore siniga. A sin-
ina, “Noana”, niga tirore. 7 Musa a yoacha noano
jichu yoarohca musare Cohamacu. To & yoachu
noa yehduara. Ahri mari noano jia noa yehduara.
Masa jina, marine to @ noano jichu yoarire noano
tuho fiaha masieraja mari. Cristo Jesu yaina mari
jiche marine noano jichu yoaro, Cohamacu ma-
rine noano yajeripohna tichu yoarohca. A yoaro
cahya tuhotuerachu yoarohca marine.

Noaare tuhotuga
8 Ahrire yahu batoi tai nija musare, yu coyea.
Quihono jiare, masa ti fio payoare, noano yoaare,
Naa mariare, ji coaare, masa “Noaa jira”, ti niare
tuhotuga musa. Noa yuhdua tijichu tireta tuhotuga.



FILIPENSES 4:9 xiii FILIPENSES 4:17

Masa noaare nua ti wahchea sehere musa céhu
wahche tuhotuga.

9 Musare yu buheriro seheta a yoarucuga musa.
A yoana, yehure fiu cliga musa. Musa d yoachu Co-
hamacu musare noano jichu yoariro musa mehne
jirohca.

Filipo macaina Paulore ti wari cjirire yahuha
tiro

10 Mipu pinihta yoari pja baharo musa pari
turi yehure waclina musa yoadohoare wahcheja.
A wahchece mari pshtoro Cristore “Noana”,
nija. “Yehure boaa wahare musa”, nieraja yahu.
Panopure yuhure yoadoho duapanahta yoadoho
masierare musa. 11 Yauhure musa yoadohorire
yahucua yuhure duhsarire musare yahui tai
nieraja. Musare paye barore cahmacu a nii
nieraja. Yu cjuaa mehne ji masija yuhu. 12 Paye
baro cjuaerace céhu noano ji masija yuhu. A yoa
pjiro cjeacu céhu noano ji masija. Dachoripe juca
baacu céthu jipoaja. Yapiriro jicu céhujipoaja. Pjiro
cjuacu cahu jipoaja. Yuhure paye baro mariachu
ctthure jipoaja. 13 Cristo yshure tuachu yoariro
mehne jipihtiare Cohamacue to cahmaare yoa
masi pahfioja yuhu. 14 Yu a jipoariro yu jipachuta
yu Nano yuhduchue musa yoadohona yshure noano
yoare musa.

15 Noaa buheare yu buhe ducachu Macedonia
yahpai jiriro cjiro ya wahacha musa dihta yehure
yoadohore. Tire masina musa. 16 A yoa TesalOnicai
yu jisinichu fiuna yshure yoadohona cda tahari
warocari jire musa. 17 Paye barore sinica d nica
nieraja. Painare musa yoadohochu Cohamacu

musare noano yoarohca. Musa & yoadohori
wapa Cohamacu musare to noano yoachu cah-
maja yuhu. 18 Mipure yshure noano wa pahiiohre
musa. Yu cahmari yshdoro wahre musa yuhure.
Yuhure Epafrodito mehne musa warocari baharo
paye baro ne duhsaerara yshure. Cohamacu
wuhupu inciensore jé@ muo Cohamacure ti noano
ji coachu yoariro seheta yuhure musa wari céhu
Cohamacure noano ji coachu yoara. 19 Cristo yaina
jira musa. A jirojipihtiare musare duhsarire waro-
hca Cohamacu musare, noa yehdua to cjuaare.
20 Jipihtia dachoripe mari Pucure Cohamacure fio
payojihna. Ata yoajihna.
Paulo noa dutiha

21 Jipihtina Cohamacu yaina, tdépu jiina, Je-
sucristo yaina noajaro. Mari coyea céhu Jesu
yaina yehu mehne macaina musare noa dutira.
22 Jipihtina Cohamacu yaina, 6 macaina, Jesu
yaina noa dutira. Roma macaina bui puhtoro ya
wuhu macaina pinihta tuaro noa dutira.

23 Mari puhtoro Jesucristo musare to cahia
mehne noano yoajaro.

